
				এই পাতাটির মুদ্রণ সংশোধন করা প্রয়োজন। 
S8S মীর কাসিম
জাফরের পক্ষেও অনেক গণ্যমান্য লোকে জয়ধ্বনি করিয়া উঠিল । যে দেশে জনসাধারণের জয়ধ্বনি এরূপ সুলভ, মীর জাফর সেই দেশেই জন্মগ্রহণ করিয়াছিলেন । তঁহার জরাপলিত দেহব্যষ্টি সহসা সবল হইয়া উঠিল। তিনি ইংরাজ-শিবিরে উপনীত হইবামাত্র ইংরাজসেনা ডাঙ্কা বাজাইয়া যুদ্ধার্থ অগ্রসর হইতে লাগিল ।
ইংরাজেরা এই যুদ্ধের যে ঘোষণাপত্ৰ প্ৰচারিত করিযাছিলেন, DD S DD S BBBBD DDBBDBBDB BDDBDB KKD BDBDBD D DDSS SBBD অধিকাংশ যুদ্ধঘোষণাপত্ৰই এইরূপ-তাহাতে ইতিহাস লজ্জিত হয না ; ইহাতেও ইতিহাস লজ্জিত হয নাই । মীর কাসিমের ইংরাজ জাতির ও ইংরাজ কোম্পানীর বিরুদ্ধে কিছুমাত্র অত্যাচার করিবার প্রমাণ প্ৰাপ্ত হওযা যায না । তিনি কেবল ইংরাজ-কোম্পানীর জনকতক স্বার্থপর কৰ্ম্মচারীর অন্যায় উৎপীড়নের গতিরোধ করিযাছিলেন । তঁহার স্বাধীন বাণিজ্যনীতি জয়যুক্ত হইলে, সেই সকল স্বার্থপর ইংরাজের ব্যক্তিগত স্বাৰ্থ বিনষ্ট হইত, ইংরাজিজাতির বা ইংরাজ-কোম্পানীর কিছুমাত্র অনিষ্ট হইত না ; বরং কোম্পানীর কৰ্ম্মচারিগণের গুপ্ত বাণিজ্য তিরোহিত হইলে, কোম্পানীর বাণিজ্যোন্নিতি সাধিত হইতে পারিত। এরূপ অবস্থায় ইংরাজিজাতির ও ইংরাজী-কোম্পানীর নামের দোহাই দিয়া মীর কাসিমের বিরুদ্ধে যুদ্ধঘোষণা করিয়া, ইংরাজ-কোম্পানীর তহবিলের অর্থব্যয় করা কলিকাতার ইংরাজিদিগের পক্ষে কতদূর ন্যায়সঙ্গত কাৰ্য্য, ইতিহাস তাহার বিচার করিবার চেষ্টা করে নাই । যুদ্ধের পরিণাম অন্যরূপ হইলে ইংরাজ কোম্পানীর কৰ্ম্মচারিবর্গ এই ঘোষণাপত্রের জন্যে অবশ্যই দণ্ডিত হইতেন ।
ইংরাজের সাহসের কথা জগৎবিখ্যাত । সে কাহিনী পাঠ করিতে করিতে তাহাকে অতিসাহস বলিয়াও স্বীকার করিতে হয় । এবার ইংরাজেরা যাহা করিলেন, তাহা কেবল অতিসাহস নহে-অদম্য

